
Minta MENTERI KEMAJUAN LUAR BANDAR DAN
WILAYAH menyatakan tentang perancangan
Kementerian dalam membantu belia di kawasan Baling
agar mereka dapat bersama menjana ekonomi dengan

menceburi bidang perusahaan getah.



JAWAPAN:

Tuan Yang Di-Pertua,

Untuk makluman, RISDA telah membuat beberapa
perancangan untuk membantu belia di kawasan Baling
agar mereka dapat bersama menjana ekonomi dengan
menceburi bidang perusahaan getah. Di kawasan Baling
sahaja, terdapat seramai 522 belia yang terlibat dengan

Program Generasi Muda (GeMPeK).

Program GeMPeK terbuka kepada daripada belia
yang berumur antara 18 hingga 40 tahun. Objektif
Program adalah untuk mengalakkan penglibatan generasi
muda pekebun kecil di dalam aktiviti-aktiviti yang boleh

menjana pendapatan.

Terdapat 5 aktiviti-aktiviti di bawah program
GeMPeK yang dilaksanakan seperti berikut:

i) Kelab Generasi Muda RISDA (KGMR);

i) Pergerakan Wanita Pekebun Kecil (PWPK);
iiif) Koperasi Pekebun Kecil (KPK);

iv) Briged Kerja RISDA (BKR); dan

v) Kelab Usahawan RISDA (RISEC).

1it)

LAMPIRAN
Kelab Generasi Muda RISDA (KGMR)

Sebuah pertubuhan vyang dianggotai oleh
pekebun kecil, anak atau ahli isi rumah yang
berusia di antara 18 hingga 35 tahun dan
menjalankan aktiviti-aktivit pertanian secara

terancang, tersusun dan teratur;

Pergerakan Wanita Pekebun Kecil (PWPK)

e Terdiri daripada pekebun kecil dan ahli isi rumah

wanita yang melaksanakan aktiviti berkaitan
pendidikan dan sosial seperti pendidikan
kekeluargaan, khidmat kemasyarakatan /
sukarelawan, keagamaan, kebudayaan,
kesenian dan kesukanan serta bimbingan

ekonomi rumahtangga;
Koperasi Pekebun Kecil (KPK)

Memberikan bantuan kewangan dalam
membiayai perniagaan yang berdaya maju
dalam entiti perniagaan berskala lebih besar
serta membina jaringan perniagaan tempatan

dengan mana - mana badan bersesuaian. Di

iv)

samping itu juga KPK membina dan melahirkan
ahli yang berkualiti untuk mengurus koperasi

yang progresif;

Briged Kerja RISDA (BKR)

e Tujuan penubuhan BKR  adalah untuk

mewujudkan tenaga kerja baru di kalangan
generasi muda dalam sektor perladangan
khususnya di peringkat pembangunan dan
penyelenggaraan, pengeluaran dan pemasaran

hasil; dan
Kelab Usahawan RISDA (RISEC)

Kelab ini ditubuhkan bertujuan untuk membina
rangkaian kerjasama antara semua usahawan
RISDA di seluruh negeri dan mewujudkan satu
pelan pelaksanaan pembangunan usahawan
pekebun kecil yang lebih terancang dan

sistematik.



